
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

চতুর্থ পরিচ্ছেদ
৭৯


আপনি যদি আমাদিগকে দক্ষিণ মেরুতে যাইতে আদেশ করেন, তাহাতেও আমাদের আপত্তি নাই।”

 মিঃ ব্লেক সহাস্যে বলিলেন, “না, তত দূরে আমার যাইবার আবশ্যক নাই। আপনার মত সুদক্ষ কর্ম্মচারীগণের উপর যে জাহাজ পরিচালনের ভার আছে, তাহাতে আমার কোনও অসুবিধা ঘটিবার সম্ভাবনা নাই তাহা বুঝিয়াছি। যাহা হউক, আমি বড়ই পরিশ্রান্ত হইয়াছি, কয়েক ঘণ্টা ঘুমাইব; আপনিও বিশ্রাম করিতে যান।”

 কাপ্তেন বিদায় লইলে মিঃ ব্লেক শয়নের পরিচ্ছদ পরিধান করিয়া দুগ্ধফেননিভ সুকোমল শয্যায় শয়ন করিলেন; যেমন শয়ন অমনই নিদ্রা।

 মিঃ ব্লেক যখন মোটর গাড়ীতে বন্দরে আসেন, সেই সময় আর একখানি মোটর তাঁহার অনুসরণ করিয়াছিল, কিন্তু তিনি তাহা লক্ষ্য করেন নাই; তিনি নিশ্চিন্ত মনে নৌকায় উঠিলে, সেই মোটর গাড়ীখানি বন্দর হইতে টেলিগ্রাফ অফিসের দিকে ধাবিত হইল। মোটরের আরোহী টেলিগ্রাফ অফিসে প্রবেশ করিয়া সাল্ভেরিটা রাজ্যে টেলিগ্রাম পাঠাইল।—মিঃ ব্লেক যদি এ সংবাদ জানিতে পারিতেন, তাহা হইলে তিনি সাল্ভেরিটা-অভিমুখে জাহাজ চালাইতে নিষেধ করিতেন। কিন্তু ভবিতব্যতার কথা কেহ বলিতে পারে না। —রূপসী বোম্বেটের জগৎ-জোড়া ফাঁদ!

 মিঃ ব্লেক সমস্ত দিনের মধ্যে কেবিন হইতে বাহির হইলেন না; দীর্ঘনিদ্রায় শ্রান্তি দূর করিয়া তিনি রাত্রিকালে ভোজনাগারে ভোজন করিতে চলিলেন।

 সেখানে জাহাজের প্রধান ইঞ্জিনিয়ার মিঃ ম্যাকের সহিত তাঁহার,

		 এই পাতা শেষ সম্পাদিত হয়েছে ১৯:৪৫টার সময়, ১৫ নভেম্বর ২০২০ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।



		গোপনীয়তার নীতি
	উইকিসংকলন বৃত্তান্ত
	দাবিত্যাগ
	আচরণবিধি
	উন্নয়নকারী
	পরিসংখ্যান
	কুকির বিবৃতি
	মোবাইল সংস্করণ



		[image: Wikimedia Foundation]
	[image: Powered by MediaWiki]





		

	
 

 

		
		

সীমিত বিষয়বস্তুর প্রস্থ সক্রিয় বা নিষ্ক্রিয় করুন







